
   Transkription von Urkunde SWN 1331a
   Ort, Datierung: Schwerin, 1331-05-29

   Signatur: Landeshauptarchiv Schwerin, Rep. 1, Hausverträge 36

   Inhalt: Nicolaus tu Zwerin: Haftung

  

 

Wi Nicol(aus) van d(er) gnade godes Ju(n)che(r) vn(de) greue tuͦ zwerin , bekennen oppenbare / in
desseme breue , dat wi vmme alle stucke , an vrede tho makende , dar wi vn(de) / vnse leve vedde(re) ,
greue Hinr(ic) , vruͦnt vn(de) vromede tho then moͮten , wath schaden / vnse benomede vedde(re) dar
an nimt . an kost . an vanghenisse , an vorlust . vn(de) an / alle(n) dinghen , Den schole wi half
draghen , Thoͮ eẏner bethughinge desser dinghe / so hebbe wi vnse Ingeseghel henghet tho desme
breue , de is gegheuen tho / Zwer(in) na godes bort Dusent jar drehund(er)t jar . an dem en vn(de)
druttighesten / Jare des neghesten mitwekenes na d(er) heylighen drivaldicheẏt /

